ԱՄՓՈՓԱԹԵՐԹ
«ՀԱՅԱՍՏԱՆԻ ԱԶԳԱՅԻՆ ԱՐԽԻՎ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՏԱՎՈՒՇԻ ՄԱՐԶԱՅԻՆ ՄԱՍՆԱՃՅՈՒՂԻ, ԱՐԱՐԱՏԻ ԵՎ ԹՈՒՄԱՆՅԱՆԻ ՏԱՐԱԾՔԱՅԻՆ ՆԵՐԿԱՅԱՑՈՒՑՉՈՒԹՅՈՒՆՆԵՐԻ ԳՈՐԾՈՒՆԵՈՒԹՅՈՒՆԸ ԴԱԴԱՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի N 1406-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն 
	03.06.2021թ.

	
	N 27/18.2/11880-2021

	ՀՀ կրթության, գիտության, մշակույթի և սպորտի նախարարությունը  «Ազգային արխիվի Տավուշի մարզային մասնաճյուղի, Արարատի և Թումանյանի տարածքային ներկայացուցչությունների գործունեությունը դադարեցնելու և Հայասատանի Հանրապետության կառավարության 2002 թվականի օգոստոսի 22-ի N1406-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի:
	

	2. ՀՀ տարածքային կառավարման և ենթակառուցվածքների նախարարություն 
	08.06.2021թ.

	
	N ՍՊ/14498-2021

	««Հայաստանի ազգային արխիվ» պետական ոչ առևտրային կազմակերպության Տավուշի մարզային մասնաճյուղի, Արարատի և Թումանյանի տարածքային ներկայացուցչությունների գործունեությունը դադարեցնելու և Հայասատանի Հանրապետության կառավարության 2002 թվականի օգոստոսի 22-ի N1406-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական  իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հաշվի առնելով, որ Նախագծով նախատեսվում է դադարեցնել Ազգային արխիվի Տավուշի մարզային մասնաճյուղի, Արարատի և Թումանյանի տարածքային ներկայացուցչությունների գործունեությունը, սակայն Նախագծի նախաբանում հղում է կատարված «Նորմատիվ իրավական ակտերի մասին» օրենքի միայն 34-րդ հոդվածի 1-ին մասին, որով լիազորում է կատարել փոփոխություն, առաջարկում ենք նախաբանում նշել նաև  տարածքային ներկայացուցչությունների գործունեությունը դադարեցնելը լիազորող նորմը։
	Ընդունվել է:
Նախագծում կատարվել են համապատասխան փոփոխություններ:



	3. ՀՀ ֆինանսների նախարարություն
	09.06.2021թ.

	
	N 01/11-1/9039-2021

	ՀՀ ֆինանսների նախարարությունն ուսումնասիրել է «Ազգային արխիվի Տավուշի մարզային մասնաճյուղի, Արարատի և Թումանյանի տարածքային ներկայացուցչությունների գործունեությունը դադարեցնելու և Հայասատանի Հանրապետության կառավարության 2002 թվականի օգոստոսի 22-ի N 1406-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	

	4. Էկոնոմիկայի նախարարություն

	10.06.2021թ.

	
	N 01/8146-2021

	1.	Նախագծի վերնագրի շարադրանքը համապատասխանեցնել «Նորմատիվ իրավական ակտերի մասին» օրենքի պահանջներին։
	Չի ընդունվել
«Նորմատիվ իրավական կատերի մասին» օրենքի 12-րդ հոդվածով սահմանվում են նորմատիվ իրավական ակտերի վերնագրերին ներկայացվող պահանջները, համաձայն որի՝ «1. Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
2. Նորմատիվ իրավական ակտի վերնագիրը գրվում է մեծատառերով, և վերնագրի վերջում որևէ կետադրական նշան չի դրվում:
3. Նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
4. Նորմատիվ իրավական ակտերը չեն կարող ունենալ միևնույն վերնագիրը, բացառությամբ նորմատիվ իրավական ակտում փոփոխություններ կամ լրացումներ նախատեսող իրավական ակտերի վերնագրերի:
5. Նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը:»: Հիմք ընդունելով վերոգրյալը՝ ստացվում է, որ Նախագծի ներկայացված խմբագրությամբ տարբերակը համապատասխանում է նորմատիվ իրավական ակտի վերնագրին ներկայացվող պահանջներին:

	2.	Նախագծի ընդունման հիմնավորման մեջ առաջարկում ենք ներկայացնել նաև տեղեկատվություն՝ նախագծի ընդունման արդյունքում ակնկալվող ֆինանսական միջոցների տնտեսման և հաստիքային միավորների փոփոխության վերաբերյալ։
	Ընդունվել է
Նախագծում կատարվել են համապատասխան փոփոխություններ:



